
MINISTRIA E ARSIMIT_SHKENCES DHE TEKNOLOGJISE
MINISTARSTVO  ZA OBRAZOVANJE NAUKU I TEHNOLOGIJU / MINISTRY OF OF EDUCATION SCIENCE &TECHNOLOGY DEPARTAMENTI I ARSIMIT TE LARTE< SHKENCES DHE TEKNOLOGJISE
DEPARTMAN ZA VISOKU OBRAZOVANJE, NAUKU I TEHNOLOGIJU / DEPARTMENT FOR HIGHER EDUCATION, SCIENCE AND TECHNOLOGY
Dokument konsultimi
Udhëzim Administrativ për “ VERIFIKIMIN, VËRTETIMIN DHE VULOSJEN E  DOKUMENTACIONIT TË LËSHUARA NGA INTITUCIONET E ARSIMIT PARAUNIVERSITAR DHE ARSIMIT TË LARTË ME QËLLIM TË PËRDORIMIT JASHTË VENDIT”

Përmbledhje e shkurtër rreth  draft Udhëzimit Administrativ për Verifikimin, vërtetimin dhe vulosjen e  dokumentacionit të lëshuara nga intitucionet e arsimit parauniversitar dhe arsimit të lartë me qëllim të përdorimit jashtë vendit

Ky Udhëzim Administrativ është hartuar në mbështetje të Nenit 16 të Ligjit për Arsimin e Lartë në Kosovë Nr. 04/L-037 (GAZETA ZYRTARE E REPUBLIKËS SË KOSOVËS / Nr. 14 / 9 SHTATOR 2011, PRISHTINË), në mbështetje të nenit 6 paragrafi 1 nënparagrafi 1.13 të Ligjit për Arsimin e Lartë në Republikën e Kosovës,   nenit 8 paragrafi 1.4 të Rregullores nr. 02/2011 për fushat e përgjegjësisë administrative të Zyrës së Kryeministrit dhe Ministrive si dhe nenit 38 paragrafit 6 të Rregullores së Punës së Qeverisë nr. 09/2011 (Gazeta zyrtare nr. 15, 12.09.2011), nxjerr: 
Ky Udhëzim Administrativ jep udhëzime për Ministrinë e Arsimit të Shkencës dhe Teknologjisë, respektivisht për Divizionin e NARIC-ut (MASHT), të gjitha institucionet e arsimit parauniversitar si dhe institucionet e arsimit të lartë në Kosovë (publike dhe private) në lidhje me përcaktimin e kritereve dhe procedurave të lëshimit të dokumenteve nga institucionet arsimore për nxënësit, studentët dhe të diplomuarit. Qëllimi i këtij UA është rregullimi i procedurës së verifikimit dhe konfirmimi i autorësisë/saktësisë të të dhënave të paraqitura në dokumentet e lëshuara nga institucionet e arsimit parauniveristar dhe institucionet e arsimit të lartë, si dhe vërtetimi dhe vulosja e tyre nga ana e MASHT me qëllim të përdorimit të tyre jashtë vendit. Ky udhëzim po ashtu përcakton formën dhe përmbajtjen e vulës vërtetuese.

Qëllimi i konsultimit

Ky Udhëzim Administrativ ka për qëllim të përcaktojë kriteret dhe procedurat për verifikimin/vërtetimin dhe vulosjen e një dokumenti të lëshuar nga institucionet arsimore.  
Udhëzimi Administrativ “Verifikimi, vërtetimi dhe vulosja e dokumentacionit të lëshuar nga institucionet e arsimit parauniversitar dhe arsimit të lartë me qëllim të përdorimit jashtë vendit” përcakton kriteret dhe procedurat si në vijim: 

1. 
MASHT vërteton dhe vulos dokumentacionin e lëshuar nga institucionet e arsimit të lartë për institucionet dhe  programet  e akredituara nga AKA dhe licencuara nga MASHT.

2.
 Vërtetimi dhe vulosja e dokumentacionit bëhet duke u bazuar në Vendimin e parë të akreditimit dhe licencimit i cili ka qenë në fuqi kur kandidati është regjistruar në  programin e studimit  në atë vit akademik. 

3.
 MASHT vërteton dhe  vulosë  dokumentacionin e lëshuar nga IAL publike të themeluara nga qeveria e Kosovës. Kjo përfshinë periudhën para themelimit të AKA-së deri në nxjerrjen e vendimeve të para për programet e studimit.  

4.
MASHT vërteton dhe  vulosë dokumentacionin për BPrAL të cilat kanë qenë të licencuara nga MASHT për periudhën para vitit 2009.  

5.
MASHT bën verifikimin e të dhënave të kandidatëve në kopjet e Librave Amëz apo listave elektronike të BPrAL-ve të dorëzuara në MASHT deri në vitin akademik 2016/2017. 

6.
Nga viti akademik 2017/2018, MASHT bën verifikimin e të dhënave të kandidatëve  të regjistruar në IAL-të publike dhe private e cila bazohet në SMIAL.

7.
 Për diplomat me format ndërkombëtar të IAL-ve programet e te cilave janë të njohura dhe validuara nga AKA dhe të licencuara nga MASHT që operojnë në Kosovë, me kërkesë të kandidatit i lëshohet një vërtetim për validitetin e tyre.

8.
 Në raste të veçanta Ministri ka te drejtë të themelojë një komision i cili trajton çështjet lidhur me verifikimin e dokumentacionit të studenteve te IAL te cilat kanë mungesë të dëshmive në MAShT si bazë për verifikimin e dokumenteve të parashikuara sipas këtij udhëzimi.

8.1.
 Komisioni formohet në këtë përbërje: zyrtar nga departamenti i arsimit të lartë, Inspektoratit dhe zyrës së NARIC. 

8.2.
 Komisioni rezervon të drejtën të marr në posedim të gjithë dokumentacionin e nevojshëm nga MAShT, IAL dhe nga studentet, përmes të cilave dëshmohet se një student ka mbaruar studime të rregullta në programe të akredituara dhe të licencuara.

8.3.
 Komisioni nxjerr vendim mbi bazën e dëshmive të cilat i siguron për verifikim të diplomave të studenteve që dëshmojnë se kanë mbaruar studimet e rregullta në programet e akredituara dhe licensuara. Gjithashtu konstaton rastet kur studentet nuk ofrojnë dëshmi të mjaftueshme për validitetin e dokumentacionit.

8.4.
 Vendimet e komisionit i përcillen zyrës së NARIC të cilët janë të obliguar ti zbatojnë këto vendime.

8.5.
 Detyrat dhe pergjegjesitë të tjera të këtij komisioni përcaktohen me vendim nga Ministri.

Gjatë hartimit të këtij Udhëzimi Administrativ janë mbajtur një varg takimesh nga grupi punues për ndryshimin e Udhëzimit Administrativ 26/2014 verifikimi i dokumentacionit shkollor publik dhe privat për kandidatët që shkollohen jashtë vendit. 

Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit për Udhëzimin Administrativ ” Verifikimin, vërtetimin dhe vulosjen e  dokumentacionit të lëshuara nga intitucionet e arsimit parauniversitar dhe arsimit të lartë me qëllim të përdorimit jashtë vendit” është deri më 09/07/2019 , në orën 16:00. 
Të gjitha kontributet  duhet të dorëzohen me shkrim sipas formatit të mëposhtëm në formë elektronike në e-mail adresën pajtim.kecka @rks-gov.net  me titull “Kontribut ndaj procesit të konsultimit për  Udhëzimin Administrativ  ” Verifikimin, vërtetimin dhe vulosjen e  dokumentacionit të lëshuara nga intitucionet e arsimit parauniversitar dhe arsimit të lartë me qëllim të përdorimit jashtë vendit”
Cka duhet të përmbajnë komentet
Emri i përsonit/organizatës që jep komente:
Fushat kryesore të veprimit të organizatës:
Informatat e kontaktit të organizatës (adresa, email, telefoni):
Komentet: 
Data e dërgimit të komenteve: 

